
La confederaziun – 
explitgà a moda simpla

� (anr/vi) Mintg’onn cumpara la bro
schura gratuita «La confederaziun en 
furma concisa» en tuts quatter lin
guatgs da la Svizra. Sper las usitadas 
explicaziuns davart il parlament, il 
cussegl federal e l’administraziun 
cuntegna ella adina in’intervista cun il 
president u la presidenta da la confe
deraziun. Quest onn èsi Simonetta 
Sommaruga che dat pled e fatg, per 
exempel davart ses motivs da far poli
tica. «Sco gimnasiasta legeva jau fitg gu
gent la gasetta. Cunzunt la politica m’in
teressava, las paginas da sport pli pauc», 
di Sommaruga. Da giuvna haja ella lavu
rà sco guardia da notg en ina chasa per 
dunnas ch’èn vegnidas maltractadas. Du
rant tschintg onns haja ella pudì obser
var dunnas ed uffants en situaziuns fitg 
difficilas. «I m’è vegnì conscient che 
questas situaziuns èn er in problem da la 
societad. Jau hai sentì il basegn per giu
stia e la voluntad da midar insatge – per 
mai il motor dad ir en la politica.» L’in
tervista cun la presidenta è concepida 

cun dumondas da scolars, emprendists e 
students. Ina emprendista vul savair co 
s’infurmar davart votaziuns: «Er sch’jau 
legel il carnet da votar èsi difficil da sa far 
in’opiniun.» Sommaruga conceda en sia 
resposta ch’il sistem politic svizzer saja 
pretensius. Sper il carnet da votaziun 
porschian las partidas politicas in agid 
d’orientaziun. «Er sch’ins n’è betg com
membra datti simpatias. Ina rolla centra
la per sa far in’opiniun giogan plinavant 
las medias.» La diversitad da las medias 
saja gist perquai fitg impurtanta.

La broschura è adattada per l’instruc
ziun civica en scola, ma era per in e sca
din che s’interessescha per politica e vul 
avair ina survista actuala dal sistem statal. 
La versiun rumantscha è scritta en ina 
lingua tgunsch entelgiaivla e simpatica. 

Ins po empustar la broschura sut 
www.bundespublikationen.admin.ch ni telefo
nicamain sut 031 325 50 50. Tgi che vul leger la 
broschura mo en furma digitala po chargiar giu 
ella sin la pagina d’internet da la chanzlia fe
derala: www.bk.admin.ch

Frontispizi da la 
broschura davart la 
confederaziun. MAD

LA CONFEDERAZIUN
EN FURMA CONCISA 2015

Egl uaul

Tras gl’uaul per tgeuas sendas mondel jeu cun cor aviert;
sias verdas vastas tendas porschan niebel dultsch confiert:
Pegns e larischs mei envidan cun misterius sunar;
biars utschals carins salidan, en la selva vi jeu star.
En la selva umbrivauna less semiond jeu ruassar
e tedlar tgei la fontauna de misteris sa risdar.
Dutg e selva clar raschunan, tuts quitaus fan emblidar,
melodias dultsch resunan e fan l’olma sez sunar.
Flurin Camathias

Annunzia da mort
Trests prendein nus cumiau da nies car bab, sir, tat, basat, frar, quinau, padrin ed aug

LorenzTomaschett-Spescha
vegl selvicultur

29 d’uost 1918 – 7 da mars 2015

Suenter ina liunga veta eis el sedurmentaus en pasch. Nus essan engrazieivels pil bi temps
che nus vein astgau passentar ensemen. Car bab,Ti mauncas a nus. Ruaussa en pasch.

En profunda malencurada:
Annamaria ed EwaldVinzens-Tomaschett, feglia, Ruschein
cun Patricia, Liliane e Sandro cun Bettina, Cornelia

Giuanna e Daniel Coray-Tomaschett, feglia, Ruschein
cun Ivan, Carin e Ryan

Fridolin e BernadettaTomaschett-Carigiet, fegl,Trun
cun Sandro e Petra, Sven e Janine

Carli ed IgnaziaTomaschett-Tgetgel, fegl, Cuera
cun Ivana edAdriana

RitaTomaschett e Patrice Corona, feglia,Tavau
Maria UrsulaTomaschett-Tomaschett, sora, Zignau
Paul edAnnamariaTomaschett-Defuns, frar, Brunnen
Tina Decurtins-Tomaschett, sora,Trun
BeatriceTomaschett-Cagienard, quinada,Trun
era en num dils auters parents

La sepultura ha liug mardis, ils 10 da mars 2015 allas 14.00 ella baselgia parochiala
S. Martin aTrun.

Enstagl da fluras veglien ins seregurdar dall’ovra sociala da Clotilda Demund a Peru: Fun-
daziun Centros sociales Cristo Obrero; schec postal 70-4900-1; remarca: mortori L.Toma-
schett.

Adressa da malencurada:
Annamaria
Vinzens-Tomaschett
ViaTuegna 10
7154 Ruschein

Segner,
pren mei en tes mauns

Annunzia da mort ed engraziament
Il Tutpussent ha clamau ord questa veta nossa cara sora,
quinada, madretscha ed onda

Blandina Lombriser
26 da fenadur1938 - 5 da mars 2015

Las famiglias en
malencurada:

La messa da cumiau ha liug gievgia, ils 12 da mars 2015 en
baselgia Sogn Martin a Trun. Silsuenter vegn l’urna satrada sin
santeri.
Rusari da morts ha liug mardis ils 10 da mars allas 19.00 uras a
Zignau e mesjamna ils 11 da mars allas 19.00 uras a Trun.

Nus engraziein al miedi dr. Martin Tomaschett per siu sustegn ed
agid medicinal sco era a Corina Petschen, Hedi Livers ed Anita
Orlik per la buna tgira.
In cordial engraziament per las condolientschas, donaziuns e
fluras.

Conradin Lombriser-Nay
e famiglia, frar, Trun
Filomena Lombriser
sora, Zignau
Martin Lombriser-Casutt
e famiglia, frar, Falera

A tai, o Segner, n’è nagin 
egual; ti es grond, 
e grond è tes num.

